
क्रम सङ्ख्या: ३४
कोड नम्बर: ३७३३
प्रकाशकः रुम टु रिड
लेखकः बोनहोम खेनसोनेमा
चित्रकारः अफिसिथ सौफाभोङ्टे
नेपाली अनुवादक: यशु श्रेष्ठ
नेपाली सम्पादक: प्रा. डा. ऋषिराम शर्मा
संयोजकः रिड ग्लोबल
सहकार्यः रिड नेपाल, नेपाल बाल साहित्य समाज तथा अपाङ्गता अधिकार र
विकास का लागि क्रियाशील नेपाल (एड्राड )
सहयोगः जिपिइ ट्रान्सफर्मिङ एजुकेशन तथा युनेस्को
पहुंचयुक्त पुस्तक निर्माण- एड्राड 
आवाज: संझना महर्जन, डा. वीरेन्द्र राज पोखरेल, सजनी नौबागे, यशु
श्रेष्ठ, प्रा.डा. ध्रुव घिमिरे, बन्दना पोखरेल, अद्रीजा अधिकारी
(यो, नेपाल सरकार, शिक्षा, विज्ञान तथा प्रविधि मन्त्रालय, पाठ्यक्रम
विकास केन्द्र सानोठिमी भक्तपुरबाट सन्दर्भसामग्रीका रूपमा
स्वीकृति प्राप्त पुस्तक हो ।)
कथाको सारांस
आज निना पहिलो पटक विद्यालय जाँदैछिन् । उनी विद्यालयको पोसाक लगाउन
चाहन्छिन् । पोसाक लगाइदिनलाई परिवारसँग मदत माग्छिन् तर सबै जना
व्यस्त हुन्छन् । निना आफैँले पोसाक लगाउन सक्छिन् त ?

                             4 / 21



 

  
आज निना पहिलो पटक विद्यालय जाँदैछिन्, तर उनी विद्यालयको पोसाक
आफैँ लगाउन सकिरहेकी छैनन् ।

उनी मदत माग्न आमा भएतिर जान्छिन् ।

“आमा, मलाई विद्यालयको पोसाक लगाइदिन मदत गर्नुस् न ल?" निना भन्छिन्
।
"खाना पकाइसकेपछि तिमीलाई सहयोग गरुँला नि ।" आमा भन्नुहुन्छ ।

'कसले मलाई सहयोग गर्न सक्छन् होला?' सहयोगी खोज्न निना घरबाहिर
आउँछिन् ।

"बुबा, मलाई विद्यालयको पोसाक लगाउन मदत गर्नुस् न ल ।" निना भन्छिन्
।
"हाँसलाई चारो खुवाइसकेपछि म तिमीलाई सहयोग गरुँला नि ।" बुबा
भन्नुहुन्छ ।

"हजुरबा, मलाई विद्यालयको पोसाक लगाउन मदत गर्नुस् न ल ।" निना
भन्छिन् ।
"म गाईबस्तु चराउन लाँदै छु । फर्केर आएपछि तिमीलाई सहयोग गरुँला नि
।" हजुरबा भन्नुहुन्छ ।

"हजुरआमा, मलाई विद्यालयको पोसाक लगाउन मदत गर्नुस् न ल ।" निना
भन्छिन् ।
"आँगन बढारिसकेपछि तिमीलाई म सहयोग गरुँला नि ।" हजुरआमा भन्नुहुन्छ
।

"दाजु, मलाई विद्यालयको पोसाक लगाउन मदत गर्नुस् न ल ।" निना भन्छिन्
।
"इनारबाट पानी ल्याएपछि तिमीलाई म सहयोग गरुँला नि ।" दाजुले
भन्नुहुन्छ ।

'मलाई कसैले सहयोग गरेनन् ।' निना दु:खी हुँदै सोच्छिन् ।

'सबै जना चौपट्टै व्यस्त छन् ।' निना मनमनै भन्छिन् ।

'म आफैँ पोसाक लगाउँछु ।' निना पोसाक लगाउन कोसिस गर्न थाल्छिन् ।
पहिले उल्टो, त्यसपछि पछाडिको अगाडि पारेर लगाउँछिन् ।

त्यसपछि जुत्ता लगाउन कोसिस गर्छिन् ।

निनाले ऐना हेर्छिन् ।
लौ ! उनले लगाएको पोसाक त कत्ति पनि मिलेको रहेन छ !

परिवारका सबैले उनलाई हेर्छन् अनि खितिति हाँस्छन् । 
"म तिमीलाई सहयोग गर्छु नि ।" आमा भन्नुहुन्छ ।
"हामी पनि तिमीलाई सहयोग गर्छौँ ।" दाजु र बुबा भन्नुहुन्छ । 

अब बल्ल विद्यालय जान निना पूर्ण रूपमा तयार हुन्छिन् ।
विद्यालयमा निनाको पहिलो दिन शुभ रहोस् । निनालाई धेरै धेरै
शुभकामना ।

यो भख्खरै पढ्न सुरु गरेका बालबालिकाका लागि तयार पारिएको पहिलो
तहको पहुंचयुक्त पुस्तक हो ।

